
DEĊIŻJONI TA’ IMPLIMENTAZZJONI TAL-KUNSILL 
li temenda d-Deċiżjoni ta’ Implimentazzjoni (UE) (ST 11046/21 INIT; ST 

2025/0030 (NLE) 

Proposta għal 

DEĊIŻJONI TA’ IMPLIMENTAZZJONI TAL-KUNSILL 

li temenda d-Deċiżjoni ta’ Implimentazzjoni (UE) (ST 11046/21 INIT; ST 11046/21 ADD 

1) tat-8 ta’ Settembru 2021 dwar l-approvazzjoni tal-valutazzjoni tal-pjan għall-irkupru 

r-reżiljenza għall-Irlanda 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea,  

Wara li kkunsidra r-Regolament (UE) 2021/241 tal-Parlament Ewropew u tal-Kunsill tat-12 

ta’ Frar 2021 li jistabbilixxi l-Faċilità għall-Irkupru u r-Reżiljenza1, u b’mod partikolari l-

Artikolu 20(1) tiegħu, 

Wara li kkunsidra l-proposta tal-Kummissjoni Ewropea, 

Billi: 

(1) Wara l-preżentazzjoni tal-pjan nazzjonali għall-irkupru u r-reżiljenza (“RRP”)  mill-

Irlanda  fit-28 ta’ Mejju 2021, il-Kummissjoni pproponiet il-valutazzjoni pożittiva 

tagħha lill-Kunsill. Il-Kunsill approva l-valutazzjoni pożittiva permezz tad-Deċiżjoni 

ta’ Implimentazzjoni tal-Kunsill tat-8 ta’ Settembru 20212. Din id-Deċiżjoni ta’ 

Implimentazzjoni tal-Kunsill ġiet emendata fl-14 ta’ Lulju 20233, fit-8 ta’ Diċembru 

20234 u fil-21 ta’ Ġunju 20245. 

(2) Fil-31 ta’ Jannar 2025, l-Irlanda għamlet talba motivata lill-Kummissjoni biex tagħmel 

proposta biex temenda d-Deċiżjoni ta’ Implimentazzjoni tal-Kunsill tat-8 ta’ 

Settembru 2021 f’konformità mal-Artikolu 21(1) tar-Regolament (UE) 2021/241 għar-

raġuni li l-RRP parzjalment ma għadux jista’ jinkiseb minħabba ċirkostanzi oġġettivi. 

Abbażi ta’ dan, l-Irlanda ppreżentat RRP emendat. 

Emendi bbażati fuq l-Artikolu 21 tar-Regolament (UE) 2021/241  

(3) L-emendi tal-RRP ippreżentati mill-Irlanda minħabba ċirkostanzi oġġettivi 

jikkonċernaw seba’ miżuri.  

(4) L-Irlanda spjegat li ġew emendati seba’ miżuri biex jiġu implimentati alternattivi aħjar 

li jippermettu t-tnaqqis tal-piż amministrattiv filwaqt li xorta jintlaħqu l-objettivi tal-

miżura rispettiva. Dan jikkonċerna l-istadju importanti 4 taħt il-miżura 1.2 

(Aċċellerazzjoni tad-Dekarbonizzazzjoni tas-Settur tal-Intrapriżi) u l-istadju importanti 

                                                 
1 ĠU L 57, 18.2.2021, p. 17. 
2 ST 11046/21 INIT; ST 11046/21 ADD 1. 
3 ST 11336/23 INIT 
4 ST 15965/23 INIT; ST 15965/23 ADD 1. 
5 ST 10262/24 INIT; ST 10262/24 ADD 1. 



 

MT 2  MT 

15, 18 u 21 taħt il-miżura 1.4 (L-Iffaċilitar tal-Elettrifikazzjoni Futura Permezz ta’ 

Investiment Immirat f’Cork Commuter Rail) taħt il-Komponent 1 (Avvanz tat-

Tranżizzjoni Ekoloġika), l-istadju importanti 75 taħt il-miżura 2.7 (L-Indirizzar tad-

Distakk Diġitali u t-Tisħiħ tal-Ħiliet Diġitali) taħt il-Komponent 2 (Aċċellerazzjoni u 

Espansjoni tar-Riformi u t-Trasformazzjoni diġitali), kif ukoll l-istadju importanti 90 

taħt il-miżura 3.4 (Tnaqqis tal-Ostakoli Regolatorji għall-Intraprenditorija), l-istadju 

importanti 100 taħt il-miżura 3.7 (Pensjonijiet) u l-istadju importanti 106 taħt il-miżura 

3.9 (Saħħa), kollha taħt il-Komponent 3 (Irkupru Soċjali u Ekonomiku u Ħolqien tal-

Impjiegi). Abbażi ta’ dan, l-Irlanda talbet li jiġu emendati l-istadji importanti u l-istadji 

importanti msemmija hawn fuq. Barra minn hekk, l-Irlanda talbet li temenda d-

deskrizzjoni tal-miżura 1.2 (Aċċellerazzjoni tad-Dekarbonizzazzjoni tas-Settur tal-

Intrapriżi) taħt il-komponent 1 (Avvanz tat-Tranżizzjoni Ekoloġika); il-miżura 2.7 (L-

Indirizzar tad-Distakk Diġitali u t-Titjib tal-Ħiliet Diġitali) taħt il-komponent 2 

(Aċċellerazzjoni u Espansjoni tar-Riformi u t-Trasformazzjoni Diġitali) u l-miżura 3.8 

(Żieda fil-forniment ta’ akkomodazzjoni soċjali u affordabbli) taħt il-komponent 3 

(Irkupru Soċjali u Ekonomiku u Ħolqien tal-Impjiegi). Jenħtieġ li d-Deċiżjoni ta’ 

Implimentazzjoni tal-Kunsill tat-8 ta’ Settembru 2021 tiġi emendata skont dan. 

(5) Il-Kummissjoni tqis li r-raġunijiet ippreżentati mill-Irlanda jiġġustifikaw l-emenda/i 

skont l-Artikolu 21(2) tar-Regolament (UE) 2021/241, u d-Deċiżjoni ta’ 

Implimentazzjoni tal-Kunsill tat-8 ta’ Settembru 2021 jenħtieġ li tiġi emendata skont 

dan. 

Korrezzjonijiet ta’ żbalji klerikali 

(6) Ġew identifikati żewġ żbalji klerikali fit-test tad-Deċiżjoni ta’ Implimentazzjoni tal-

Kunsill, li jaffettwaw stadju importanti wieħed u miżura waħda taħt komponent 

wieħed. Jenħtieġ li d-Deċiżjoni ta’ Implimentazzjoni tal-Kunsill tiġi emendata biex 

tikkoreġi dawn l-iżbalji klerikali li ma jirriflettux il-kontenut tal-RRP ppreżentat lill-

Kummissjoni fit-28 ta’ Mejju 2021, kif maqbul bejn il-Kummissjoni u l-Irlanda. Dawk 

l-iżbalji klerikali huma relatati mal-istadju importanti 17 u mad-deskrizzjoni tal-

miżura 1.4 (L-iffaċilitar tal-elettrifikazzjoni futura permezz ta’ investiment immirat 

f’Cork commuter rail) taħt il-komponent 1 (Avvanz tat-tranżizzjoni ekoloġika). Dawk 

il-korrezzjonijiet ma jaffettwawx l-implimentazzjoni tal-miżuri kkonċernati. 

Valutazzjoni tal-Kummissjoni 

(7) Il-Kummissjoni vvalutat l-RRP emendat skont il-kriterji ta’ valutazzjoni stabbiliti fl-

Artikolu 19(3) tar-Regolament (UE) 2021/241. 

(8) Il-Kummissjoni tqis li l-emendi mressqa mill-Irlanda ma jaffettwawx il-valutazzjoni 

pożittiva tal-RRP stabbilita fid-Deċiżjoni ta’ Implimentazzjoni tal-Kunsill (2021 dwar 

l-approvazzjoni tal-valutazzjoni tal-RRP għall-Finlandja rigward ir-rilevanza, l-

effettività, l-effiċjenza u l-koerenza tal-RRP mal-kriterji ta’ valutazzjoni stabbiliti fl-

Artikolu 19(3), il-punti (a), (b), (c), (d), (da), (db), (e), (f), (g), (h), (i), (j) u (k). 

Valutazzjoni pożittiva 

(9) Wara l-valutazzjoni pożittiva mill-Kummissjoni tal-RRP emendat meta nstab li l-RRP 

jikkonforma b’mod sodisfaċenti mal-kriterji għall-valutazzjoni stabbiliti fir-

Regolament (UE) 2021/241, f’konformità mal-Artikolu 20(2) u l-Anness V ta’ dak ir-

Regolament, jenħtieġ li jiġu stabbiliti r-riformi u l-proġetti ta’ investiment meħtieġa 

għall-implimentazzjoni tal-RRP emendat, l-istadji importanti, il-miri u l-indikaturi 

rilevanti, u l-ammont li għandu jsir disponibbli mill-Unjoni għall-implimentazzjoni 

tal-RRP emendat fil-forma ta’ appoġġ finanzjarju mhux ripagabbli. 

Kontribuzzjoni finanzjarja 

(10) Il-kostijiet totali stmati tal-RRP emendat tal-Irlanda huma ta’ EUR 1 163 158 300. 

Peress li l-ammont tal-kostijiet totali stmati tal-RRP modifikat huwa ogħla mill-

kontribuzzjoni finanzjarja massima aġġornata disponibbli għal Irlanda, il-

kontribuzzjoni finanzjarja kkalkolata f’konformità mal-Artikolu 20(4) allokata għall-

RRP emendat tal-Irlanda jenħtieġ li tkun ugwali għal EUR 1 153 797 007. 

Għaldaqstant, il-kontribuzzjoni finanzjarja disponibbli għall-Irlanda tibqa’ l-istess. 

(11) Għaldaqstant, jenħtieġ li d-Deċiżjoni ta’ Implimentazzjoni tal-Kunsill (ST 11046/21 

INIT) tat-8 ta’ Settembru 2021 dwar l-approvazzjoni tal-valutazzjoni tal-RRP għall-

Irlanda tiġi emendata skont dan. Għal raġunijiet ta’ ċarezza, l-Anness ta’ dik id-

Deċiżjoni ta’ Implimentazzjoni tal-Kunsill jenħtieġ li jiġi sostitwit kompletament, 

ADOTTA DIN ID-DEĊIŻJONI:  

Artikolu 1 

Id-Deċiżjoni ta’ Implimentazzjoni tal-Kunsill tat-8 ta’ Settembru 2021 dwar l-approvazzjoni 

tal-valutazzjoni tal-pjan għall-irkupru u r-reżiljenza għall-Irlanda hija emendata kif ġej:  

 

(1) L-Artikolu 1 huwa sostitwit b’dan li ġej: 

“Artikolu 1  

Approvazzjoni tal-valutazzjoni tal-RRP  

Il-valutazzjoni tal-RRP modifikat tal-Irlanda abbażi tal-kriterji previsti fl-Artikolu 19(3) tar-

Regolament (UE) 2021/241 hija approvata. Ir-riformi u l-proġetti ta’ investiment skont l-RRP, 

l-arranġamenti u l-iskeda ta’ żmien għall-monitoraġġ u l-implimentazzjoni tal-RRP, inklużi l-

istadji importanti u l-miri rilevanti, l-indikaturi rilevanti relatati mat-twettiq tal-istadji 

importanti u l-miri previsti, u l-arranġamenti biex il-Kummissjoni tipprovdi aċċess sħiħ għad-

data rilevanti sottostanti huma stabbiliti fl-Anness ta’ din id-Deċiżjoni.”; 

Artikolu 2 

Destinatarju 

Din id-Deċiżjoni hija indirizzata lir-Repubblika tal-Irlanda. 

Magħmul fi Brussell, 

 Għall-Kunsill 

 Il-President 

